
Farg‘ona politexnika instituti 

Kabellar va simlarni ishlab chiqarishda cho‘zish eng muhim texnologik 

jarayonlardan biri bo‘lib, uning samaradorligini ta’minlash tufayli rangli metal 

simlarining bir-biriga eshish va izolyatsiya quyish jihozlarining samarali ishlashiga 

erishiladi. 

Rangli metal simlarining cho‘zish jarayonida uzilishining kuchayishi tufayli 

tez-tez yuzaga keladigan texnologik muammolar cho‘zish jarayonning 

samaradorligini pasayishiga olib keladi [1].  

Xozirgi kunda ishlab chiqarishda yuzaga kelayotgan ushbu texnologik 

muommolarni bartaraf etish va rangli metal simlarini cho‘zishda samaradorlikni 

oshirish uchun texnik echimlarni topish ustida bir qancha ishlar olib borilmoqda. 

Rangli metal sim ishlab chiqarish sohasida resurslarni tejaydigan jihozlarning 

energiya samaradorligini oshirish quyidagi muammolarni hal qilishga yo‘naltirilishi 

kerak: 

- progressiv cho‘zish usullarini qo‘llash, samaradorlikni oshirish, cho‘zish 

uchun resurs sifatida tayyorlangan simning sifatini yaxshilash; 

- tortish dastgohlarining konstruksiyasini takomillashtirish, xususan, 

resurslarni tejaydigan texnologiyalarni joriy etish; 

- texnologik asbobning yeyilishga qarshiligini oshirish; 

-  metal texnologik chiqindilarining kamayishi, birinchi navbatda, simlarning 

uzilishini kamaytirish orqali texnologik jihozlarning ishlash vaqtining ko‘payishi, 

texnologik asboblarning o‘zgarishi (fillera) tufayli qayta sozlashlarsiz ish smenalari 

sonining ko‘payishi tufayli.  

Hozirgi kunda zamonaviy sim tortish dastgohlarida yo‘g‘on cho‘zish 

natijasida diametri 2,14mm dan boshlanadigan rangli metal simlarini ishlab 

chiqarish imkonini beradi. Misol uchun diametri 8,0mm bo’lgan mis va alyuminiy 

simlarining quyidagi marshrut bo‘yicha ya’ni 8,0mm; 6,7mm; 5,35mm; 4,9mm; 

4,25mm; 3,62mm; 3,5mm cho’zish natijasida deformatsiya darajasiga hamda 

mustahkamlik chegarasiga ta’sirini ko’rib chiqamiz. 

Sovuq holda plastik deformatsiyalangan simning siqilishdagi deformatsiya 

darajasi quyidagicha aniqlanadi [2].  

Yuqoridagi grafiklardan ko‘rinadiki, mis va alyuminiy simlarini cho‘zish 

jarayonida yuzaga keladigan siqilishdagi deformatsiya darajasining ortib borishi 

bilan simning mustahkamlik chegarasini qiymatini ko‘tarilib borishini ko‘rishimiz 

mumkin. Bu esa simning plastik xususiyatlarining pasayishiga olib kelishini 

ko‘rishimiz mumkin. 

Shuning uchun, ishlov beriladigan zagotovkaning diametri o‘zgarishi bilan 

plastiklik qiymatini pasayishi uning nazariy jihatdan mumkin bo‘lgan μmax 

cho‘zilish qiymatining o‘zgarishini baholash tavsiya etiladi. Metallarga bosim 

bilan ishlov berish nazariyasi shuni ko‘rsatadiki, cho‘zish jarayonida 

deformatsiyaning samaradorligi uning energiya yoki kuch mezonlari bilan bir 

qatorda, har bir o‘tish uchun maksimal tortish mezonlariga ham bog‘liq bo‘lishi 

ko‘rsatadi [3].  

Cho‘zish jarayonidagi cho‘zilish va siqilish qiymatlari quyidagi tengliklar 

orqali aniqlanadi.  

Quyidagi grafikdagi hisob-kitoblardan ko‘rinib turibdiki, cho‘zilish va siqilish 

qiymatining ko‘payishi hamda zagotovkaning diametrining pasayishi har bir o‘tish 

uchun mumkin bo‘lgan maksimal tortish qiymatini oshirishga imkon beradi. Bu 

simning sifati va jarayonning barqarorligiga salbiy ta’sir ko‘rsatmasdan, 

deformatsiyaning birlik darajasini oshirish orqali cho‘zish jarayonining yuqori 

samaradorligiga erishish mumkinligini ko‘rsatadi. 

